	Клас 
	5

	Тэма 
	“Музыкі”. Займальнасць казачнага сюжэта

	Кампетэнцыі 
	Выдзяляць інфармацыю, неабходную для знаходжання доказаў;
Дэманстрыраваць камунікатыўныя ўменні: аргументавана і дакладна фармуляваць вывады.

	Дыдактычныя адзінкі
	беларуская літаратура, асновы бяспекі жыццядзейнасці, біялогія

	Фармат пытання
	Адкрыты з разгорнутым адказам



Тып урока: урок вывучэння новага матэрыялу
Від урока: праблемны ўрок
Мэта
фарміраванне вучэбна-пазнавальнай кампетэнцыі праз развіццё навыкаў аналізу і ацэнкі паводзін персанажаў казкі пра жывёл “Музыкі”.
Вучэбна-пазнавальныя задачы:
· усведамляць важнасць вучобы і ведаў, разумець, для чаго выконваюцца пэўныя вучэбныя дзеянні;
· развіваць цікавасць, пазнавальную актыўнасць, накіраваную да рашэнне вучэбных задач;
· садзейнічаць развіццю крытычнага мыслення.
Задачы асобаснага развіцця вучняў
Стварыць умовы для развіцця
· інтэлектуальных кампетэнцый (уменне вызначаць прычынна-выніковыя сувязі пры рабоце з тэкстам);
· інфармацыйна-аналітычных кампетэнцый (уменне аналізаваць тэкст казкі);
· камунікатыўных кампетэнцый (набыццё вопыту камунікатыўнай дзейнасці праз ажыццяўленне дыялогу з настаўнікам, аднакласнікамі).
Формы арганізацыі пазнавальнай дзейнасці: франтальная, парная, групавая.
Прагназуемы вынік
У канцы ўрока вучні змогуць:
· назваць віды беларускіх народных казак;
· стварыць табліцу-канспект;
· прааналізаваць паводзіны персанажаў казкі “Музыкі”;
· выканаць практыка-арыентаваныя заданні;
· пашырыць уласны слоўнік. 
Абсталяванне: відэа з фрагментам мультфільма “Брэменскія музыкі”, відэа “Гукі жывёл”, карткі “Што кажуць жывёлы”, раздрукоўкі заданняў, слоўнік.

Ход урока
I. Арганізацыйны момант
II. Псіхалагічная падрыхтоўка да ўспрымання новага матэрыялу
1. Прагляд фрагмента мультфільма “Брэменскія музыкі”
· Якія жывёлы з’яўляюцца галоўнымі героямі мультфільма? 
· Прадстаўнікамі якой прафесіі яны былі?
· Як называўся мультфільм?
· Якая казка стала асновай для стварэння гэтага мультфільма? Хто яе аўтар?
2. Інфармацыя для настаўніка
«Брэменскія музыкі» - савецкі маляваны мультфільм 1969 года, музычная фантазія на тэму аднайменнай казкі братоў Грым, якая стала папулярнай у СССР дзякуючы музыцы, напісанай Генадзем Гладковым з элементамі рок-н-ролу.
Паралельна з выхадам мультфільма была выпушчаная версія на грампласцінках, агульны тыраж якіх за два гады дасягнуў 28 мільёнаў.
Алег Анофрыеў агучыў і праспяваў песні практычна ўсіх герояў мультфільма, акрамя Прынцэсы і Асла.
У далейшым было выпушчана два працягі пад назвамі «Па слядах брэменскіх музыкаў» (1973) і «Новыя брэменскія» (2000).
III. Паведамленне тэмы
1. Слова настаўніка
Сёння мы з вамі прачытаем беларускую народную казку “Музыкі”, якая сваімі героямі падобная і да казкі братоў Грым, і да мультфільма “Брэменскія музыкі”.
2. Ключавое пытанне
А чаму так адбылося, што зусім розныя народы (беларусы, рускія і немцы) маюць амаль што аднолькавую казку, мы паспрабуем адказаць у канцы ўрока.
3. Работа з літаратурным сшыткам
Запіс тэмы. “Музыкі”
4. Інструктаж па ацэначнай дзейнасці
Ваша адзнака будзе залежыць ад двух складнікаў: першы – гэта ваша актыўная работа на ўроку, другі – гэта выкананне пісьмовых заданняў.
IV. Мэтавызначэнне
1. Работа з табліцай
Паспрабуйце сфармуляваць задачы на ўрок, выкарыстоўваючы апорныя дзеясловы з першага слупка і працяг з другога слупка. Адказ запішыце ў выглядзе спалучэння лічбаў першага слупка з літарамі з другога слупка: 1А2Б3В4Г
· 
	1. Пазнаёміцца …
	1) Казка пра жывёл

	2. Прааналізаваць …
	2) Навык выразнага чытання 

	3. Даць азначэнне …
	3) Тэкст казкі 

	4. Выпрацоўваць …
	4) Паводзіны герояў


2. Удакладненне задач (слова настаўніка)
Акрамя гэтага, у канцы ўрока мы павінны будзем выканаць заданні, пададзеныя на асобных лістах (ДАДАТАК А). Уважліва разгледзьце іх. Ці можаце вы выканаць іх зараз? Што нам трэба зрабіць, каб выканаць іх? Правільна! Пачаць працаваць.
V. Узнаўленне апорных ведаў
1. Работа з табліцай
	Віды народных казак

	???
	ЧАРАДЗЕЙНАЯ
	???

	“Разумная дачка”
	???
	“Музыкі”


· Якія казкі мы называем казкамі пра жывёл?
2. Слоўнікавая работа на аснове падручніка
Казкі пра жывёл – гэта такія казкі, у якіх дзейнічаюць адметныя персанажы: ліса, воўк, мядзведзь, заяц, баран, сабака, кот, певень і г. д.
VI. Знаёмства з тэкстам і яго аналіз
Выкарыстоўваецца прыём “Чытанне з прыпынкамі”
Першы прыпынак
Ад слоў “Жылі-былі асёл, сабака, кот і певень” да слоў “Шуганулі з дрэў птушкі”.
1. Пытанні да ўрыўка
· Хто з’яўляецца галоўнымі героямі беларускай казкі “Музыкі”?
2. Работа з табліцай
	Героі 

	Асёл

	Сабака

	Кот

	Певень


· Хто з герояў, на вашу думку, з’яўляецца «лішнім»?
Певень, таму што гэта птушка, а астатнія жывёлы…
Асёл, таму што гэта жывёла не характэрна для Беларусі…
Прапануйце свае варыянты.
· У якой паслядоўнасці сябры рушылі ў дарогу? Чаму менавіта ў такі парадку?
· У чым праяўляецца падабенства ў спевах ката і тэкстам верша Яўгеніі Янішчыц “Мова”?
3. Слоўнікавая работа
Звяртаецца ўвага на значэнне слова енк і вытворнага ад яго дзеяслова енчыць.
· Якімі гукамі размаўляюць жывёлы? 
4. Працяг работы з табліцай
	Героі 
	Гук 

	Асёл
	І-і-і!

	Сабака
	Ку-ка-рэ-ку!

	Кот
	Гаў-гаў-гаў!

	Певень
	Мяў-мяў-мяў!


5. Работа з відэа (фізкультхвілінка)
· Якія дзеясловы ўжываюцца для абазначэння іх голасу?
6. Працяг работы з табліцай
	Героі
	Гук 
	Дзеясловы

	Асёл
	І-і-і!
	ІКАЕ

	Сабака
	Гаў-гаў-гаў!
	Гаўкае, брэша, скавыча

	Кот
	Мяў-мяў-мяў!
	Мяўкае, вуркоча

	Певень
	Ку-ка-рэ-ку!
	Кукарэкае


· Якім дзеясловам перададзім голас асла?
7. Парная работа з карткамі “Што кажуць жывёлы” (ДАДАТАК Б)
· Дапішыце дзеясловы, якія абазначаюць гукі жывёл-герояў.
· Хто з герояў самы няшчасны? Якое слова пра гэта падказвае?
Кот – енчыць.
· Ці спадабаўся канцэрт лясным жыхарам? Зачытайце адпаведныя радкі.
· Як будуць паводзіць сябе гаспадары хаткі?
Другі прыпынак
Ад слоў “Перапалоханыя да смерці разбойнікі” да слоў “Уладкуюся на жэрдачцы пад страхой, — прамовіў пеўнік”.
1. Пытанні да ўрыўка
· Ці здагадаліся мы пра далейшыя паводзіны гаспадароў лясной хаткі?
· Хто жыў у лясной хатцы?
· Прааналізуйце паводзіны разбойнікаў і скажыце, што яны зрабілі няправільна ў стрэсавай сітуацыі, калі пачулі “спевы” нашых герояў?
Калі чуеш небяспеку, неабходна заставацца дома і зачыніць дзверы на замок…
· Якой павінна быць хатка разбойнікаў, каб яны не збягалі з яе, пачуўшы небяспеку?
· Дзе леглі адпачываць жывёлы? Чаму менавіта там?
2. Работа з табліцай
	Героі
	Гук 
	Дзеясловы
	Звыклае месца

	Асёл
	І-і-і!
	Ікае
	Сметнік

	Сабака
	Гаў-гаў-гаў!
	Гаўкае, брэша, скавыча
	Каля дзвярэй

	Кот
	Мяў-мяў-мяў!
	Мяўкае, вуркоча
	На прыпечку

	Певень
	Ку-ка-рэ-ку!
	Кукарэкае
	На жэрдачцы пад страхой


· Хто з герояў вырашыў спаць на вуліцы? Як вы пра гэта здагадаліся?
Асёл. Ён вырашыў спаць на сметніку.
3. Слоўнікавая работа
Сметнік - назоўнік | мужчынскі род. Месца, куды выкідаюць смецце, непрыгодныя і непатрэбныя рэчы.
· Як вы думаеце, як будуць разгортвацца падзеі далей?
Трэці прыпынак
Ад слоў “Размясціліся сябры і паснулі” і да канца казкі.
1. Пытанні да ўрыўка
· Ці спраўдзіліся нашы здагадкі?
· Што вырашылі рабіць разбойнікі?
· Дакажыце, што неба ў тую ноч было чыстае.
Вочы ката свяціліся, адлюстроўваючы святло месяца і зорак.
· Як абараняліся жывёлы?
2. Работа з табліцай
	Героі
	Гук 
	Дзеясловы
	Звыклае месца
	Абараняюцца

	Асёл
	І-і-і!
	Ікае
	Сметнік
	Штурхаецца

	Сабака
	Гаў-гаў-гаў!
	Гаўкае, брэша, скавыча
	Каля дзвярэй
	Кусаецца

	Кот
	Мяў-мяў-мяў!
	Мяўкае, вуркоча
	На прыпечку
	Кіпцюрамі чапляецца

	Певень
	Ку-ка-рэ-ку!
	Кукарэкае
	На жэрдачцы пад страхой
	Дзяўбе 


3. Слоўнікавая работа
· Якую рускую прыказку вы падабралі б для таго, каб апісаць паводзіны разбойніка, калі ён расказваў сваім таварышам, што з ім здарылася ў лясной хатцы? Дайце яе пераклад на беларускую мову.
У СТРАХА ГЛАЗА ВЕЛИКИ
1. Хто баіцца, таму ўваччу дваіцца
2. Баязліваму страх у вочы лезе
3. У страха вялікія вочы
4. У страха вочы па яблыку
· Ці можам мы сцвярджаць, што разбойнік пакутуе на асінуфобію — боязь аслоў, алектарафобію – боязь кур, айлурафобію – боязь катоў, кінафобію – боязь сабак?
· Што агульнага маюць гэтыя словы-абазначэнні хвароб?
· Які доктар можа паставіць такі дыягназ? 
· Як мы павінны адносіцца да такіх хворых?
· Чаго спужаўся разбойнік? 
4. Работа з табліцай
	Героі
	Гук 
	Дзеясловы
	Звыклае месца
	Абараняюцца
	Халодная зброя

	Асёл
	І-і-і!
	Ікае
	Сметнік
	Штурхаецца
	Даўбешка

	Сабака
	Гаў-гаў-гаў!
	Гаўкае, брэша, скавыча
	Каля дзвярэй
	Кусаецца
	Шабля

	Кот
	Мяў-мяў-мяў!
	Мяўкае, вуркоча
	На прыпечку
	Кіпцюрамі чапляецца
	Нож

	Певень
	Ку-ка-рэ-ку!
	Кукарэкае
	На жэрдачцы пад страхой
	Дзяўбе 
	Кап’ё


5. Работа па выяўленні лагічных сувязей
· Адшукайце дзве неадпаведнасці, звязаныя з выдзеленымі сказамі, у фрагменце казкі “Музыкі”.
Падыходзіць ён да хаткі. Ціха, нічога не чуваць. Заходзіць унутр — цёмна. Дастаў разбойнік з печы смалячок, ідзе да прыпечка, каб агонь запаліць. Аж бачыць — два вугольчыкі блішчаць. Хацеў выгарнуць іх, а кот кіпцюрамі як учэпіцца ў руку! Кінуўся разбойнік з хаты, а за ім сабака наўздагон — і кусаць пачаў.
1. Калі было цёмна, то як разбойнік адшукаў смалякі на печцы.
2. Калі ўсе жывёлы паснулі, значыць, у іх былі заплюшчаны вочы, то чаму ў ката гарэлі вочы.
· Дзе можа спатрэбіцца ўменне бачыць неадпаведнасці ў тэкстах?
Пры чытанні артыкулаў (часцей за ўсё з Internet) для адрознення праўды ад падману.
6. Пытанні да ўсёй казкі
· Што дапамагло сябрам-музыкам перамагчы страшных разбойнікаў?
· Гэта казка, а як любая казка, яна павінна вучыць нас. Як вы думаеце, чаму вучыць нас казка “Музыкі”?
7. Выкананне практыка-арыентаваных заданняў (ДАДАТАК А).
VII. Падвядзенне вынікаў і рэфлексія
1. Падагульняльная гутарка
· Ці спадабалася вам казка? Што вас насмяшыла, парадавала?
· Давайце вернемся да нашай тэмы. Давайце ўдакладнім яе. Для гэтага ўспомнім, чым мы займаліся на ўроку:
1. Мы прачыталі казку.
2. Пазнаёміліся з яе героямі, прааналізавалі іх дзеянні.
3. Выпісалі новыя словы і паняцці ў літаратурныя сшыткі.
4. Зрабілі табліцу, якая дапаможа нам узнавіць сюжэт казкі.
5. Успаміналі творы, да якіх падобная казка “Музыкі” героямі і некаторымі падзеямі? (Казка братоў Грым і мультфільм “Брэменскія музыкі”).
6. Ці ўсе задачы, пастаўленыя перад намі, вы вырашылі?
· Чаму ў такіх далёкіх народаў (беларусы і немцы) існуе казка з падобным сюжэтам?
Таму што сюжэт цікавы і займальны. 
· Удакладніце тэму ў літаратурных сшытках.
Вучні дапісваюць: Займальнасць казачнага сюжэта.
· Таксама на ўроку мы даведаліся:
1. Як падклікаюць жывёл і як яны размаўляюць.
2. Як называюцца розныя фобіі, звязаныя з жывёламі.
3. Якую зброю называюць халоднай.
4. Як трэба паводзіць сябе ў некаторых небяспечных сітуацыях.
5. Вучыліся выкарыстоўваць тэкставы матэрыял для ілюстрацыі лагічных сувязей, выяўляць лішнія паняцці сярод пераліку пэўных слоў, зададзеных адной тэмай, і абгрунтоўваць свой выбар.
2. Ацэначная дзейнасць
Успомніце яшчэ раз сваю дзейнасць на ўроку і ацаніце сябе, выбраўшы слова з пераліку (выдатна, добра, здавальняюча, дрэнна, абыякава) для працягу сказа:
На ўроку я працаваў (працавала)… (ДАДАТАК В), 
Агульны бал за ўрок вы атрымаеце пасля праверкі практыка-арыентаваных заданняў (ад 1 да 5).
3. Здача сшыткаў
VIII. Дамашняе заданне
Старонка 48, пятае пытанне: 
Прачытайце казку па ролях. Пастарайцеся адпаведнай інтанацыяй перадаць характары персанажаў.

ДАДАТАК А
1. На дзень нараджэння бацькі падарылі Валі незвычайную жывёлу: для таго, каб паклікаць яе да сябе, неабходна было сказаць “дзю-дзю!”, тады жывёла пачынала рохкаць і спяшалася да сваёй маленькай гаспадыні. Каго падарылі дзяўчынцы? Зрабіце малюнак гэтай жывёлы.









2. Бацькі Анатоля за вячэрай расказалі яму пра свайго знаёмага, які пакутуе на арахнафобію. Ці заразная гэта хвароба і ці трэба баяцца такога чалавека? Свой адказ патлумачце.
____________________________________________________________________________________________________________________________________

3. Адшукайце “лішняе” слова з пераліку, патлумачце свой выбар:
Шабля, нож, дзіда, кінжал
____________________________________________________________________________________________________________________________________

4. Што неабходна рабіць, калі вы, знаходзячыся ў сваёй кватэры, пачулі за дзвярыма, на лесвічнай пляцоўцы, страшныя крыкі? Запішыце свае парады.
________________________________________________________________________________________________________________________________________________________________________________________________________________________________________________________________________
5. Вызначце лагічную неадпаведнасць, звязаную з выдзеленым сказам,  у фрагменце казкі, успомніўшы папярэдні кантэкст. Адказ патлумачце.
А тут і певень зляцеў з жэрдачкі, ускочыў на плечы разбойніку і давай дзяўбці яго ў галаву! Разбойнік кулём за плот коціцца, прама на асла. Той як штурхане яго нагою! Небарака бразнуўся аб зямлю, падхапіўся ды бегчы ў лес.
________________________________________________________________________________________________________________________________________________________________________________________________________________________________________________________________________


ДАДАТАК Б
[image: C:\Users\Michael\Downloads\усе жывёлы.jpg]

ДАДАТАК В
Суаднесенасць слоў і бала
	Слова, якое выбраў вучань
	Бал

	Выдатна
	5

	Добра
	4

	Здавальняюча
	3

	Дрэнна
	2

	Абыякава
	1

